
BOEKBESPREKINGS
DU RAND, JAN A: B elesf ju lle  sekerheid; 'n verkennm g von die Briewe win 

Johannes. NG Kerkboekhandel, Tvl., Pretoria, 1983. 170 bladsye, inslui- 
tend Addendum (G estruktureeide Griekse en Afrikaanse teks van Johan, 
nes-briewe), Prys: R7,95.
Met Bese/ ju lle sekerheid  lewer prof. Jan A. du Rand ’n besondere by- 

drae, nie net tot die Nuwe Testam entiese Wetenskappe nie, maar ook tot die 
interpretasie van die Nuwe Testament met die oog op die prediking daarvan.

Die opbou van die Griekse teks van elkeen van die Briewe van Johannes 
is ontleed en beskryf. Die Addendum, as bylaag, bevat die gestrukturserde 
Griekse teks, met ’n Afrikaanse vertaling van dié gestrukturserde teks tel- 
k'sns op die teenblad. In ’n inleidende gedeelte op elke Brie.f gee prof. Du 
Rand ’n geslaagde geheeloorsig van die opbou van die betrokks Brief. 
Daarna volg ’n beikrywing van die verskillende dele en onderdele van die 
betrokke brief, ’n Baie' groot winspunt is dat aan die einde van elke brief 
’n samevatting in tabelvorm gegee is. Hierdie samevattings sal sekeriik 
reeksprediking stimuleer.

In sy Inleiding (p.ix) stel die skrywer dat die bedoeling m et hierdie pu- 
blikasie nie is om ’n volledige eksegetiese kommentaar op die Briewe van 
Johannes te lewer nie. ”Dit wil eerdei" aan die prsdiker ’a  taalkundige ver- 
kenning van die Briewe lewer met eksegetiese kanttekeninge.”

Du Rand gebruik die struktuuranalitiese metode met die doel om die 
gang van die outeur se argumentatiewe betoog te volg en dié gang ver- 
kennend uit die briewe self te beskryf. Hy stel baie duidelik (p.x) dat hierdie 
metodis hoegenaamd nie voorgee dat dit volledige eksegese is of ooit eksegese 
kan vervang nie, alhoewel dit reeds ’n belangrike deel van die eksegetiese 
proses is. Met behulp van die struktuuranalitiese metode ontknoop hy die 
teks egter sukresvol met die oog op verdere Skrifuitleg Du Rand wend die 
struktuuranalitiese metode suksesvol aan om die Woord taalkundig gskon- 
troleerd aan die woord te  hou. Juis daarom is hierdie publikasie vir elke 
prediker so belangrik.

Du Rand het by uitnemendheid daarin geslaag om struktuuranalise 
diensbaar te maak aan die boodskap, en nie te laat versand in ’n soeke na 
mooi patrone of skemas nie. Du Rand bied vir elke prediker van die Johannes- 
briewe ’n praktiese en geslaagde handleiding wat inderwaarheid veel meer is as 
’n ’’taalkundige verkenning”. Die prediker sal vind dat hy werklik gekontro- 
leerd en kontroleerbPar begd ei word in sy voorbereiding vir die prediking, 
veral wat betref tekskeuse, tekstema en verdelings of gang van die preek.

PROF. FIKA VAN RENSBURG

PUBLIEKE-AANKONDIGINGS
VORSTER W. S. RED. 1983. Church and Industry. Proceedings of the seventh 

symposium of the Institute for Theological Research (UNISA) held at the 
University of South Africa in Pretoria on the 7.th and 8th September 1983. 
Pretoria: Unisa. R8.40.
Soos uit d b  subtitel blyk, bevat die boek vyf reierate en reaksies daar- 

op wat by die simposium van die Instituut vir Teologiese Navorsing in Pre­



toria gehou is. Die referate sentreer rondom die vcrhouding van die kerk 
tot die Suid-Afrikaanse samelewing.
Prof. K. Nurnberger probeer aantoon dat daar ’n korralasie is tussen die 
magsverdeling op politieke gebied en die inkomstestruktuur van Blankes, 
Swartes en Kleurlinge, Daarna bespreek hy die Bybelsa siening van ge- 
regtigheid, oorlewing en betrokkenheid (agape). En dan volg sy toepassing. 
Hy voer die pleit dan vir die afskaffing van diskriminasie, maar aok vir 
arbeidsintensiewe teenoor kapitaalintensiewe bedn/we.

In sy reaksie daarop toon S. J. Sebidi aan dat Nurnberger se sentrum- 
periferie model slegs ’n variasie is op die motropool-platteland model.

Die analise van Nurnberger van sowel die S.A samelewing as die By- 
belse gegewens is verheldei'snd, maar is sterk gekleur deur die paradigma 
van magsmisbruik wat deur die Blanke in S.A. gep’eeg word. Daarby word 
die diepgaands kulturele verskille tusson die bevolking groepe wel genoem  
maar nie genoeg in berekening gebring om die komplekse probleem duidelik 
in sig te bring nie.

Die tweede referaat is van Dr. S S. Brand en handel oor industrialisasie 
en verstedeliking in S.A.. Dit is ’n lewenswaardige analise van die situasie 
maar toon weinig prinsipiële besinning. Hierop word ook deur die respondent 
B S. White gewys.

In die derde referaat bep?al prof. J. V. Leatt hom by die invloed van 
industrialisasie en verstedeliking in Suid-Afrika. Htsrin toon hy die diep- 
gaande verskil’ende opvattinge en houdinge van die Blankes en die Swar­
tes aan, Dit is dan die taak van die kerk om as ’’mediating structure” op te 
tree en dan veral die kerk in die stad.

In sy reaksie hierop laat S. F. P. Makhubu ook die klem val op die 
diep kloof tussen Blank en Swart en nïsen dat dit die kerk ook lam maak in 
sy taak.

Albei hierdie bydraes is betekenisvol indien daar met die perspektiewe 
of vertrekpunt'3 van die skrywers rekening gehou word.

Die volgende referaat is van Dr. L. D. Hulle en handel oor die teologiese 
evaluering van die industrialisasie en verstedeliking. Hierin beklemtoon hy 
veral die dienstaak (diaconia) van die kerk wat meer inhou as slegs pre 
diking.

Die antwoord van W. J. C. Cilliers hierop slaan die spykers dieper in. 
Hy sien egter in dat daar ’n groot verskil tussen die teologiese benaderinge 
van die vraagstukke in S.A. bestaan.

Die laaste re.feraat is dié van prof. J. A. Wolfaardt oor die antwoord 
van die kerk t.o.v. die vraagstukke van verstedeliking en industrialisasie en 
is tegelykertyd ’n samevatting van die verskillende standpunte wat op die 
simposium na vore gekom het. Daarby wys hy die standpunt af van oorbe- 
trokkenheid van die kerk in die samelewing sowel as die standpunt van on- 
betrokkenheid. Tegelykertyd toon hy aan dat die perspektief van waaruit 
’n mens na die probleem kyk deurslaggew'snd is (p. 100).

Samevattend kan geatel word dat die boek wel 'n waardevolle bydrae is 
oor die aktuele onderwerp maar dan moet die teologiese klimaat wat telkens 
deurkom, in ag geneem word. Dit is die teologiese klimaat wat sterk ver- 
wantskap vertoon met die Wêre’.draad van Kerke en daarom kan die boekie 
nie sonder voorbehoude aanbeveel word nie.

B. DUVENAGE

M. R, van den Berg: Het gebarsten vrederijk , Een verklaring van 1 Kon. 1-11. 
Kampen. Uitgeverij van den Berg, 1938. 181pp. (Prys onvermeld).

’n Boeiende boek oor die geskiedenis van Salotno in  die beste ’’Vrijge- 
maakte” tradisie, waarin die openbaringshistoriese elem ent in die prediking 
oor die Ou Testament goed tot sy reg kom. Van harte aanbeveel vir predikers 
en vir lidm ate ŵ at Nedarlands magtig is. Slegs in een geval laat die skry- 
wer hom tot mi. ongeoorloofde allegorisering verlei: Op pp. 22-23 lees ons 
dat Saloma op ’n muil gery het en nie, soos dia Messias, op 'n donkie nie, 
en dit sou dan beteken dat Salomo se vrederyk nog tweeslagtig is en nie die 
volkome vrede inlui nie! Dit is egter uit toon met die res van dts boek. 
In die eerste reel op p. 39 het hy A tm er geskryf waar by Joab bedoel het. 
Verder keurig en stewig in slapband uitgegee.

KOOS VAN ROOY

N. VAN DER MERWE E. A.A.; Navolging van Christus vandag. ’n Keur van IBC- 
studiestukke. Deel I. 1982. W etenskaplike bydraes van die P.U. vir 
C.H.O. 419 pp.
„NavoIging van Chrijstus vandag” is ’n bundeling van 29 studiestukke wat 

van 1966-’ 981 deur die Instituut vir die Bevordering van die Calvinisme (nou 
IRS) uitgegee is Naas die eerste artikel, „Die navolging van Christus”, wat as 
inleiding dien, volg nog 28 artikels onder die volgende indeling:
A. Die Calvinisme — die enigste aanvaarbare -isme;
B. Die huweliks- en gesinslewe — hartaar van 'n volk;
C. Weerbaar vir my land;
D. Onder aanslag van vreemde ideologieë; en
E. Ons daaglikse werk ’n roeping.

’n Mens kan die gepastheid van die titel vir d’e hele bundel bevraagteken
— ’n probleem by elke bundeling van artikels van verskillende skrywers wat 
oor 'n tydperk verskyn het. Tog gee die voorwoord ’n redelike verantwoording 
vir die titel en die eerste artikel, „Die navolging van Christus”. slaag myns in- 
siens daarin om ’n brug te slaan na die res van die bundel.

Die eerste afdeling, .,Die Calvinisme — die enigste aanvaarbare -isme", 
handel oor die Calvinisme self as lewens- en wêreldbeskouing. Afgesien van 
die blywende waarde van dié bydraes, het dit ook al historiese waarde. A1 
hierdie artikels dateer uit 1969. Sedertdien het daar baie gebeur en is daar ook 
baie deur Calviniste besin Miskien sou ’n mens veralgemenend kon sê dat 
hierdie bydraes nog ’n kultuuroptimisme adem wat aan die verbygaan is, ook 
hier in Suid-Afrika. Die klem val op kultuur as ontsluiting van die skepping 
(Dooyeweerd) en die koms van die koninkryk as kerstening van die kultuur 
(Herman Ridderbos) en nie soseer op die situasie van „Christene as ballinge 
in die Babelkultuur” (E. Schuurman) nie, wat tog ook ’n Bybelse perspektief 
is. Uitsprake oor die politiek in hierdie afdéling (bv. p. 56 en 57) klink vandag 
ook taamlik optimisties en sal waarskynlik nie meer soveel algemene instem- 
ming onder Calviniste vind as 14 Jaar gelede nie.

Uiteraard kan al die bydraes in so ’n bundel nie hier bespreek word nie. 
’n Hele verskeidenheid terreine word gedek en daaruit is dit duidehk dat dit 
die Calvinisme erns is om die lig van Gods Woord op alle lewensterreine te



laat val. Ek noem ’n paar van die aktuele bydraes; ..Die godsdicnsbelewing en 
godsdiensopvoeding van die kind”, „Die egskeiding;;vraagstuk”, „Geslagsop- 
voeding”, „Zen-Boeddhisme”, Teologie van die revolusie”, ..Reformasie of re- 
volusie” en ,Die etiek van kans”.

Die waarde van die publikasie lê in die handige bundeling van artikels wat 
vroccr los verskyn het. Dit behoort ’n welkome publikasie te wees vir iemand 
wat die verskillende artikels nie besit nie en dit behoort ook aan die nie- 
Calvinistiese lessr ’n goeie insig te gee in die Calvinistiese denke in (veral) 
Suid Afrika cor die laaste twee dekades.

FRANS VAN DER W ALT

DEIST, FERDINAND. 1983. Verandering sonder geweld?  Kaapstad: Tafelberg.
127 bll. Prys R10,50.
Hierdie is een van die min boeke wat oor oorlogsetiek (of gewieldetiek) 

in SA beskikbaar is en as sodanig moet die boek verwelkom word. Die skry- 
wer handel oor kerk en verandering, kerk en verset — wat beide beaam 
word — om dan af te sluit met ’n slotdeel oor kerk en geweld, wat hy kri- 
ti'ss ontleed. Vir 'n Ou Testamentikus is die skrywer redelik goed op hoogte 
met die geweld-lektuur.

Wat ek in hierdie studie waardeer is die aksent op verantwoorde situsie- 
etiek (88,91). Voort die pleidooi vir ’n wedes-etiek, waaraan daar ’n groot 
behoefte is (75, 114-124). Die skrywer wys ook duidelik rewolusionêre ga- 
weld af (76, 101), oa omdat dit nie wérk nie — hy wys op drie voorbeelde 
uit die geskiedenis — én omdat dit onskriftuurlik is. Sy opmerking dat ”ons 
nie ’n teologie van vrede het nie” (115) is nie heeltemal korrek nie. Ek 
dink bv. aan die (uit Fransvertaalde) werk van J. Comblin, Theologie des 
Friedens 1963, om nie eers melding te maak van die talle groot pasifistiese 
geskrifte op hierdie gebied nie. Die skrywer self tendeer na pasisiism® (113)
— is daar in dia Christelike etiek ’n ander opsie. — hoewel hy nie (oor- 
logs-) geweld heeltemal afwys nig (75). Geweld sal nog lank met ons saam- 
wees, maar Christene werk soos suurdeeg: langsaam maar gewis (89, 118).

Ek wys vervolgens op ’n paar punte van kritiek.
Eerstens waarsku die skrywer tereg teen ’n verengde kerkbegrip (30) waar 

die kerk bv. met die predikant, die kerkraad of sinode geïdentifiseer word. 
Hy neem dit op vir die taak van die ”amp van die gelowige” (bv. 33). 
Tog verwys hy later na die standpunt van die sinode van die NGKN (oor 
apartheid as kettery) as standpunt van die kerk  (52). Die vraag ontstaan dan 
of hyself nie met ’n (ander) verengde kerkbegrip werk nie waar die kerk- 
as-in-die-amp-van-die-gelowige beklemtoon word ten koste van die ’’kerk-as- 
instituut”. Deist verset hom ook teen ”Chris.telike politiek” en wel ten guns- 
te van ’’Christianisering van die polittak”. Maar sou eersgenoemde nie tot 
laasgenoemde kon bydra nie?

Tweedens ontleed die skrywer na drie rewolusies wat in die loop van 
die geskiedenis voorgekom het (Jehu, MUntzer, Engelse Puriteine) en kom 
dan tot die konklusie dat die gevolg van ’n rewolusie groter nadele as voor- 
dele inhou. Die vraag ontstaan hier of hy nie veel meer voorbeeld'8 moes 
bespreek het om hierdie bewering te staaf nie (bv. Frans, Russiese, Chinese, 
Kubaanse rewolusies). Die skrywer voel dit self ook aan as hy opmerk dat



’’die aantal voorbeelde miskien te bsperk is” (102). Rewolusionêre geeste 
sou graag op die tsendeel wou wys (nl. die goeie gevolge van baie rewolusies) 
en dit toon ons net hoe relatief hierdie soort argument is.
Derdens word byna op elke bladsy (tereg) verwys na die roeping van die 
mens tov die horns van die nuw e aarde  en dat die groot koninkryksbeginsels 
soos vrede, geregtigheid, liefde, vergifnis, verso'aning hierin onmisbaar is. 
Wat egter myns insiens ontbreek, is 'n besef van die "eskatologiese voorbe- 
houd”: die nuwe aarde ontwikkel per slot van rekening nie (ewolusionisties) 
vanwisë óns prestasies nie — natuurlik ook nie daarsónder nie — omdat Gód 
finaal daarvoor sorg. Die kontinuïtait (tussen die ou en nuwe aarde) word 
deur Deist só sterk beklemtoon dat die diskontinuïteit eintlik verdwyn; op- 
vallend genoeg word daar ook nêrens van ’n ’’finale oordeel” melding ge- 
maak nie. Ek bedoel n ie hierdie kritiek cm  weer in ’n sonde-fatalisme 
terug te sak nie, maar ons taak is om tussen die rotse van fanatism e en 
iatalism e deur te stuur.

Vierdens is die mees problematiese gedeelte van die hele boek daar- 
die dele waar in die skrywer die Skrif en veral die OT ter sprake bring 
(81, 107-113). Dit is waar dat 'n beroepi op die OT ons tov die geweldvraag- 
stuk voor groot probleme plaas en dat die OT ook niei buite Christus om 
verklaar en verstaan kan word nie, maar ek twyfel o f ons die oplossing 
sal vind in die rigting wat die skrywer aandul nl. deur verskillende teen- 
strydlge) ’’teologiee” in die OT te onderskei.

Die boek is netjiss gebind en lees vlot.
JHvW

BERKHOF, H. 1982. in leid ing to t die studie van de dogm a.iek. Kampen: J. H.
Kok. 112 bU. Prys 8,91.
Hierdie is ’n tipiese Berkhoffiaanse boek wat getuig van breë erudisie, 

wye belesenheid, ekum eniese bewoenheid en heldere formulering. Hy han- 
del oor die naam en begrip van dogmatiek, samehange binne die geloof en 
wetenskap; hy skryf oor die dogmatiek in tyd en ruimte, oor die fondamente 
van die dogmatiek (kerk, Skrif, openbaring, Gees, m sns) en  oor die indeling 
van die dogmatiek (God, wêreld en mens, Israel, Christus, Gees en ander 
tem as).

Hy definieer dogmatiek telkens anders sodat dit soms moeilik is om 
uit te  maak wat dit presies is. Hy verwys bv. daarna as ”een systematische 
doordenking van het heil dat in Christus gegeven is” (13); dan w»eer as 
”de wetenschappelijke bezinning op het christelijk geloof” (48); en ook as 
”de wetenschap aangaande zich openbarende God” (56). Soms maak die 
boek die indruk van ’n inleiding tot die teologie ipv. inleiding tot die dogma­
tiek.

Besonder belangrik is sy opmerking dat dit vir die teoloog uiters nood- 
saaklik is om reëlm atig te preek (18, 52) sodat teologie nie in ’n ivoortoring 
beosfen word nie. Berkhof verwys hier na die woorde van C. S. Lewis dat 
daar in die hel teoloë te  vind is wat moer geinteresseerd wias in hulle 
eie gedagtes oor God as in God self (18).

Berkhof sê talle mooi dinge wat ons alleen maar kan beaam (57, 58, 61, 
79). Op ander plekfce roep sy formuleringe weer ernstige bedenkinge op 
(34, 52, 74, 97). Die boek moet dus krities gelees word.

JHVW

Thom, H. B. 1980. D. F. MALAN. Kaapstad; Tafelberg. 366 bll. Prys R15.00.
Vir ’n predikant is dit dikwels nodig am — veral as vakansielektuur — 

meer as net teologiese boeke te lees. Veral boeke oor eietydsei politieke ge- 
skiedenis is van besondere belang, soos oa die onderhawige een. Uiteraard 
kan hierdie boek van Thom, in keurige Afrikaans geskryf en netjies uitge- 
gee, vanuit verskillende hoeke benader word, bv. vanuit politikologiese, his- 
toriese en ook vanuit teologiese gesigspunt. Ek wil graag vanuit teologies- 
etiese hoek enkele sake aanstip.

Thom beskou D. F. Malan (DFM) as die ’’grondlegger” van die apart- 
heidsbeleid in SA (23, 271) — al gou is die omstrede term ’’segregasie” met 
die minder omstrede ’’apartheid” vervang (262, 274)! Hy wy ook ’n breed- 
voerige bespreking daaraan. Terme soos rassesuiwerheid, voogdyskap, baas- 
skap, funksionesr volop (oa 50-51. 190, 275). Opvallend is die gebrek aan 
teologiese fundering van hierdie standpunt, in elk  geval is dit aan- 
gehaalde uitsprake, hoewel DFM dikwels die Afrikaner m et Israel vergelyk 
het (39). Interessant is ook DFM se kombinasie van ’n min of meer teologiese  
liberalisme (hoër kritiek, 36) met politieke konserwatisme — ’n standpunt 
wat selfs vandag nog voorkom, en natuurlik ook die omgekeerde.

Thom beklemtoon die eerlikheid en openhartigheid waarmee die apartis- 
te die beleid aangepak het en die billikheid waarmee hulle dit wou toepas 
(277, 348). Die bsdoeling was nie om die Afrikaner te  bevoordeel ten koste 
van ander nie. Hy wys ook herhaaldelik daarop dat DFM gesê bet dat die 
beleid tyd. en plekgebonde is: Dit mag ’’nodig wees om die standpunt te her- 
sien wat jy tevore ingeneem het. Hierdie vraagstuk bly nie staan nie. Hy 
is gedurig besig om te verander . . .” (192, so 23, 281v, 284, 353). Tog; ver- 
wys Thom self daarna dat DFM by geleentheid na Europa as voorbeeld 
van apartheid verwys hot (261) waardeur weer aan die beleid' ’n veel meer 
universele karakter gegee word. Die vraag wat vandag gestel word is of DFM 
se standpunt-van-verandering in latere tye wel magsdeling met bv. die 
Kleurlinge sou kon billik. Dát die beleid van die NP m et die loop van jare, 
selfs in DFM se tyd, op wesentlike punte gewysig is, blyk uit die volgende. 
Eerstens is afgesien van die inlywing van die drie ’’Protektorate” by SA; 
tweedens is die tuislandbeleid van onafhanklike state veel later ontwerp 
(247, 353) (DFM het totale apartheid onmoontlik geag, 277) en derdens is 
(later) die repatriasiebeleid tot die Indiërs laat vaar.

Thom se enigste werklike kritiek teen DFM se apartheidsbeleid is dat 
daar ”nie genoegsaam met die stuwende, logiese en onlogiese gevoelslewe 
van die individu en gemeenskap rekening gehou (is) nie” (285). Vanuit 
teologies '3 gesigspunt is hierdie kritiek sekerlik te skraal aangesien dit nie 
wesentlike vrae rondom die teologie van apartheid  en ook nie die rondom  
situasie etiek  en  apartheid  beantwoord nie. Besonder interessant is ook dat 
Thom nie die opspraakwekkende boekie van ’n ander Stellenbosser van daar- 
die tyd, nl BB Keet se Suid-Afrika vxmrlieen- van 1955, ter sprake bring nie. 
Sou DFM, al was hy toe reeds bejaard, daarvan kennis geneem  het en daar­
op gereageer het of sou hy dit geignoreer het?

Vanuit teologiese hoek merk ek op dat dit onhoudbaar is om van die 
kerk van Christus te praat as ’n ’’Afrikanerorganisasie” (103, 105) en om 
’’nasionale beginsels” in die kerk te wil toepas (46).

Ek meen ook dat dit L. J. du Plessis was wat by geleentheid opgemerk 
het dat die gevleuelde woorde van DFM: Glo in God! Glo in u volk! Glo in

uself! (12) vanuit Skriftuurlifca gesigspunt ondeugdellk is. ’n Christen kan 
net in Gód glo.
HB Thom hat in hierdie boek feitlik ’n geskiedenis van die Afrikaner van 
die eerste heUte van die twintigste eeu gelewer. Dit bied ons ’n goeie in- 
sig in die politieke problematiek. Dit laat ook blyk hoedat vorige geskiede- 
nisse horn vandag in ’n grote mate herhaal, maar nou in totaal ander om- 
standighede. Die boek help ons om die lewe terugwaarts te verstaan — so- 
lank ons daarby onthou dat die lewe voorwaarts geleef moet word (Kier­
kegaard).

JHVW

ROSSOUW, P. J. 1983. Grondlyne van 'n Pastorale Model — Gerben Heitink. 
N. G. Kerk-boekhandel. Transvaal. Pretoria. Prys R6,75.
Soos in die ’’Voorwoord" vermeld is hierdie boek ’n inleidende evaluering 

van die pastorale model van Dr. Gerben Heitink, soo£3 hy dit uiteensit in sy 
proefskrif: Pastoraat als hulpverlening; Inleiding in de pastorale theologie 
en psigologie (1977).

Rossouw slaag daarin om ’n baie deeglike oorsig te gee van die baie 
omvattende inhoud van die boek van Heitink. In ’n inleidende hoofstuk (1) 
beklemtoon hy die belang van bogeno'smde proefskrif vir die pastoraat. 
Dit lê vir hom op drie terreine:
* die streng teologiese-wetenskaplike aanslag;
* die geweldige klem op die praktyk;
* die feit dat die boek die pastoraat vanuit die ’’tradisioneel Gereformeerde 

teologie” wil benader.
Die primêre aksent in die pastoraat lê vir Heitink in die sogenaamde 

’’bipolêre benadering”. Onder ’’bipolariteit” verstaan Heitink dat die pasto­
raat ’n aantal gemeenskaplike elem ente met ander vorme van hulpverlening 
aan die mens het, maar dat dit tog nog ’n eie karakter het.

Dwarsdeur sy boek poog Heitink om ’n versoening te probeer bewerk 
tussen die ’’kerugmatiese” model van Thurneysen en die ’’kliëntgesentreerde” 
model van S Hiltner. Tog toon Rossouw duidelik aan dat Heitink (voortaan 
aangedui as H) veel nader aan Hiltner staan.

In ’n tweede hoofstuk word H s« historiese oorsig behandel. Dit is ’n 
oriëntering ten opsigte van die historiese ontwikkeling van en strominge in 
die pastorale teologie en psigologie. Dit word soos volg gesistematiseer:
2.1 Die Duits-Switserse literatuur (w.o. Thurneysen, Asmussen, ens).
2.2 Die Amerikaanse literatuur (w.o. Boisen, Hiltner, ens).
2.3 Die Nederlandse literatuur (w.o. Brillenburg Wurth, die klinies-pastorale 

vorming, ens).
Hoofstuk 3 omskryf H se definisie van Pastoraat as hulpverlening Daar- 

onder verstaan H ”dat ’n pastor ’n helpende relasie met mens® aangaan om
— in die lig van die evangelie en in verbondenheid met die gem eente van 
Ch istu s — saam met hulle ’n weg te  soek in geloofs- en lewensvrae”. 
Hoofstuk 4 beskryf en beoordeel die openbaringsonderbou van die boek. Hier 
is veral H se gesagsbegrip van belang. H. sluit baie nou aan, by H. Berkhof



se openbaringsbegrip. Hy verwerp die onderskeid tussen algem ene en  be- 
sondere openbaring.

Die antropologlese onderbou word in hoofstulc 5 bespreek. Rossouw  
som dit salf so op: Sy antropologie bestaan uit twee "antropologlese kon- 
sensusse”: Die eerste antropologie dien as basis vir al die vakgeblede wat 
in ’n helpende verhouding tot die pastoraat staan. Die tweede Is ’n  "teologlese” 
antropologie — In besonder gerig op die pastoraat.

In ’n volgende hooifstuk (6) word die terrein van die pastoraat beskryf. 
Rossouw beskou dit as H se grootste bydrae. Ten slotte volg ’n samevatting 
(hoofstuk 7).

Rossouw slaag daarin om H se boek as’t ware as lokaas voor ’n mens 
te hou. Sy sam evatting dwlng ’n  mens om H se boek self te l®es. Terself- 
dertyd is die ’’grondlyne” ’n bale waardevolle riglyn en hulpmiddel om H se 
boek te lees en te beoordeel.

Die mees fundam'entele probleem m et H se boek Is juis sy Skriftuurlike 
begronding van die pastoraat. Wanneer hy sê dat die Skrif nie dien as 
fundering, maar wel as illustrering van die pastoraat (p. 60), wyK hy beslis 
grondig af van die Sola Scrlptura van die Reformasi.e Hierdie kemprobleem  
kan Rossouw bale duideliker uitgelig het.

Trimp (Media Vita, p. 11) vat hierdie probleem by H soos volg saam: 
”Wat ons in dit inhoudryke en goed geordende boek aan dogmatische fun­
dering geboden wordt, is feitelijk niets anders dan een synthese van die 
inzichten van H. M. Kuitert, H. Wiersinga en H. Berkhof”.

Die waarde van die handleiding van Rossouw word verder verhoog deur 
’n bale goeie en uitgebreide literatuurlys vir verdere leeswerk. Vir alle teo- 
loë Is hierdie boek ’n onmisbare gids om Heitink sinvoli te kan lees’ en te  
beoordeel.

G. C. P. LABUSCHAGNE

